
«ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1.  «Տեղական տուրքերի և վճարների մասին» 1997 թվականի դեկտեմբերի 26-ի ՀՕ-185 օրենքի (այսուհետ` Օրենք) 9-րդ հոդվածում լրացնել հետևյալ բովանդակությամբ 1.1-ին մաս.
«1.1 Հայաստանի Հանրապետության օրենսդրությամբ սահմանված կարգով հաստատված ճարտարապետաշինարարական նախագծին համապատասխան` համայնքի վարչական տարածքում նոր շենքերի և շինությունների շինարարության թույլտվության ժամկետների երկարաձգման համար.»:
1.  Օրենքի 12-րդ հոդվածի 1-ին մասում՝ 
1. 1-ին կետում՝
1. «ա.» ենթակետում «տասնհինգ» բառը փոխարինել «հիսուն» բառով,
1. «բ.» ենթակետի՝ 
ա. առաջին պարբերությունում «երեսուն» բառը փոխարինել «երկու հարյուր» բառերով,
բ. երկրորդ պարբերությունում «հիսուն հազար» բառերը փոխարինել «մեկ միլիոն» բառերով,
գ. երրորդ պարբերությունում «հիսուն հազար» բառերը փոխարինել «հինգ միլիոն» բառերով,
դ. չորրորդ պարբերություն «հարյուր հազար դրամ» բառերը փոխարինել «հինգ միլիոն դրամ՝ գումարած 3000 քառակուսի մետրը գերազանցող մինչև յուրաքանչյուր 3000 քառակուսի մետրի համար հինգ միլիոն դրամ» բառերով.
2. լրացնել հետևյալ բովանդակությամբ 1.1-ին կետ.
«1.1 Հայաստանի Հանրապետության օրենսդրությամբ սահմանված կարգով հաստատված ճարտարապետաշինարարական նախագծին համապատասխան` համայնքի վարչական տարածքում նոր շենքերի և շինությունների շինարարության թույլտվության ժամկետների յուրաքանչյուր երկարաձգման համար.
ա.  հիմնական շենքերի և շինությունների դեպքում`
մինչև 300 քառակուսի մետր ընդհանուր մակերես ունեցող անհատական բնակելի, այդ թվում` այգեգործական (ամառանոցային) տների, ինչպես նաև մինչև 200 քառակուսի մետր ընդհանուր մակերես ունեցող հասարակական և արտադրական նշանակության շենքերի և շինությունների շինարարության թույլտվության ժամկետների յուրաքանչյուր երկարաձգման համար` հարյուր հազար դրամ,
բ. սույն կետի «ա» ենթակետով չնախատեսված շենքերի և շինությունների շինարարության թույլտվության ժամկետների յուրաքանչյուր երկարաձգման համար` 
· 200-ից մինչև 500 քառակուսի մետր ընդհանուր մակերես ունեցող շենքերի և շինությունների դեպքում` չորս հարյուր հազար դրամ,
· 500-ից մինչև 1000 քառակուսի մետր ընդհանուր մակերես ունեցող շենքերի և շինությունների դեպքում` երկու միլիոն դրամ,
· 1000-ից մինչև 3000 քառակուսի մետր ընդհանուր մակերես ունեցող շենքերի և շինությունների դեպքում՝ 25 միլիոն դրամ,
· 3000-ից և ավելի քառակուսի մետր ընդհանուր մակերես ունեցող շենքերի և շինությունների դեպքում՝ 25 միլիոն դրամ՝ գումարած 3000 քառակուսի մետրը գերազանցող մինչև յուրաքանչյուր 3000 քառակուսի մետրի համար 25 միլիոն դրամ.»:
1. [bookmark: _GoBack] Սույն օրենքն ուժի մեջ է մտնում 2023 թվականի հունվարի 1-ից:
